PLANIFIKIMI DITOR PËR PERIUDHËN E PARË (SHTATOR-DHJETOR)
	Planifikimi ditor i orës së mësimit
	Data: 

	Fusha: Shoqëria dhe mjedisi
	Lënda: Histori
	Shkalla:VI
	Klasa:XII 

	Tema mësimore: Historia dhe vlerat e saj  
	Situata e të nxënit  

	Rezultatet e të nxënit të temës mësimore. 
Nxënësi: 
·  Evidenton rëndësinë dhe vlerat e të mësuarit të historisë duke u ndalur në rëndësinë e historisë

kombëtare.

·  Zgjedh shembuj të trajtimit të historisë me objektivitet ose subjektivitet dhe dallon

ndryshimet midis dy trajtimeve.  
	Fjalët kyçe: histori, kulturë materiale, autorë antikë, koloni greke, Republika Romake, ilirë, barbarë,

epirotë, kaonë, thesprotë, arbër, shqiptarë, epigrafi, numizmatikë.

	Burimet: teksti, interneti, harta e Ilirisë, Arkeologjia (Myzafer Korkuti), botime letrare si Iliada dhe Odiseja të Homerit 
	Lidhja me fushat e tjera ose me temat ndërkurrikulare: Gjeografia, Gjuhët dhe komunikimi 

	Metodologjia dhe veprimtaritë e nxënësve 

P- PARASHIKIMI

Përgatitja për të nxënët (10min) 

N- NDËRTIMI I NJOHURIVE

Përpunimi i përmbajtjes (25 min) 

P- PËRFORCIMI

Përforcimi (10 min) 



	Faza e parë: Parashikimi - bashkëbisedim

Si ora e parë e mësimit, zhvilloni një bisedë me nxënësit, ku të përdorni pyetje kyçe, të cilat do të përfshijnë secilin prej nxënësve dhe do t`ju japin një informacion paraprak me nivelin e tyre. 

Përqendrohuni te këto pyetje:

1. Çfarë është historia?

2. Cili autor antik cilësohet si “babai i historisë”?

3. Keni lexuar ndonjë vepër letrare me subjekt historik? Nëse po, tregoni diçka rreth saj. 

4. Po ndonjë film me subjekt historik, ju kujtohet?

Pasi është nxitur pjesëmarrja e sa më shumë nxënësve, mbyllet faza e parashikimit me pyetjen: 

· Si ndikon historia në jetën tonë?

Kërkoju nxënësve që të shkruajnë mendimin në fletore (për ta krahasuar me mendimin final, pasi të jetë njohur edhe me njohuritë e reja).

	Faza e dytë: Ndërtimi i njohurive - ditari dypjesësh

Mësuesi/ja përdor në këtë fazë teknikën e ditarit dypjesësh. Tabela ndahet në dy pjesë dhe plotësohet sipas çështjeve të dhëna. Të njëjtën veprim e realizojnë edhe nxënësit në fletoren e tyre. 

Çështja 

Komenti 

Fillesat e historisë

· Shkenca e historisë i ka fillesat 3 mijë vjet p.e.s, kohë e cila përkon me lindjen e shkrimit. Kjo e bën historinë shkencën më të vjetër, të krijuar nga shoqëria njerëzore.

· Ajo është studimi i së kaluarës njerëzore, nëpërmjet dokumenteve të lëna nga shoqëria njerëzore.

· Në evidentimin e historisë jep një ndihmë të madhe arkeologjia. Arkeologët, përmes zbulimeve të tyre, ndihmojnë në rindërtimin e aspekteve të ndryshme të shoqërisë njerëzore.

Zhvillimi i historisë

· Historia filloi një fazë të re me lindjen e qyteteve. Ishte koha kur shoqëria njerëzore pësoi transformime të mëdha, duke u zhvilluar dhe modernizuar. Tashmë fokusi i historianëve ishte: përshkrimi i ngjarjeve, vendeve, natyrës, besimit dhe traditave të popujve të ndryshëm. 

· Ndihmë për zhvillimin e historisë kanë dhënë studiuesit e saj. Historianët e parë dokumentohen në veprat e dijetarëve nga radhët e grekëve dhe romakëve të lashtë, si p.sh: Herodoti, Homeri, Aristoteli, Skylasi, Tit Livi, Polibi, Thukiditi e deri tek autorët e mesjetës. 

· Kontribut shumë të vyer në njohjen e shoqërive njerëzore dhe dokumentimin e të dhënave, shpesh kanë dhënë fushatat ushtarake, si p.sh. ato të Aleksandrit të Madh të Maqedonisë. Përmes pushtimeve, ai jo vetëm përhapi kulturën helenistike, por u dha mundësi historianëve ta dokumentojnë atë.

Informacionet e para në lidhje me historinë e shqiptarëve

· Rreth 80 autorë antikë kanë shkruar të dhëna për pararendësit tanë, ilirët. Kështu ka nisur të shkruhet historia e një populli, i cili është krijuar si etnos rreth 2200-1200 vjet pr.e.s.

· Informacionet e para lidhen me fiset ilire të kaonëve dhe thesprotëve, të cilët kanë qenë pjesëmarrës në Luftën e Trojës. 

· Përveç historianëve antikë grekë e romakë, në shkrimin e historisë së shqiptarëve kanë dhënë kontributin e tyre historianët bizantinë, osmanë e së fundmi ata perëndimorë. 

Burimet e informacionit për historinë e shqiptarëve

· Në listën e burimeve për njohjen dhe shkrimin e historisë rolin më të rëndësishëm e kanë dokumentet e shkruara, të cilat janë një informacion më i besueshëm për të kaluarën. Përveç tyre, një historian i shërbejnë: gërmimet arkeologjike, të dhënat antropologjike, gjuhësia, numizmatika, epigrafia, arkitektura, veglat e punës, stolitë etj.

· Një historian ka një punë mjaft të vështirë, në shkrimin e historisë. Atij i duhet të përzgjedhë nga sasia e informacionit apo materialit me objektivitet dhe i pandikuar nga ndjenja të caktuara. 



	Faza e tretë: Përforcimi - punë me tekstin 

Mësuesi/ja në këtë fazë i rikthehet tekstit, i cili bëhet i domosdoshëm për konsolidimin e njohurive. I fton nxënësit të vëzhgojnë ilustrimet në tekst për disa çaste e më pas t`u përgjigjen pyetjeve:

· Cila është lidhja e fotove të dhëna në tekst me historinë e shqiptarëve?

· Si mund të merrni informacion historik duke përdorur hartën e Ilirisë? 

	Vlerësimi:  

Vlerësohen nxënësit për pjesëmarrjen aktive në secilën prej etapave mësimore, saktësinë e mendimeve dhe përfshirjen në diskutim e interpretim.

	Detyra: Ushtrimi 7, rubrika “vetëvlerësim”, faqe 8.

Listoni burimet që hedhin dritë mbi historinë e popullit shqiptar nga parahistoria deri sot.


	Planifikimi ditor i orës së mësimit
	Data: 

	Fusha: Shoqëria dhe mjedisi
	Lënda: Histori
	Shkalla:VI
	Klasa: XII 

	Tema mësimore: Burimet kryesore të shkruara në shkrimin e historisë së shqiptarëve 
	Situata e të nxënit: Në një intervistë, Robert Elsie  do të shprehej kështu në lidhje me historinë e shqiptarëve: “Shqipëria nuk ka një traditë të gjatë shkrimi. Historia e Shqipërisë është e shkruar nga të huajt dhe jo nga shqiptarët, por ka shumë kujtesë kolektive në popullin shqiptar. Kjo kujtesë duhet shfrytëzuar sa jemi në kohë.”

	Rezultatet e të nxënit të temës mësimore. 
Nxënësi: 

  Njihet me burimet kryesore të shkruara në shkrimin e historisë së shqiptarëve.
  Evidenton autorë vendës dhe të huaj në shkrimin e historisë së shqiptarëve.

  Thekson rolin e rëndësishëm të burimeve arkivore, në shkrimin e historisë.

 Gjykon mbi domosdoshmërinë e botimeve bashkëkohore mbi historinë e popullit shqiptar.

	Fjalët kyçe: maqedonë, thrakë, arkiv, studiues të huaj.



	Burimet: teksti, ‘’Rrethimi

i Shkodrës’’ (1505) dhe ‘’Historia e jetës dhe bëmave të Skënderbeut’’ të Marin Barletit, “Historia e popullit shqiptar”, botim i Akademisë së Shkencave viti 2000. 
	Lidhja me fushat e tjera ose me temat ndërkurrikulare: Gjuhët dhe komunikimi, Qytetari. 

	Metodologjia dhe veprimtaritë e nxënësve 

P- PARASHIKIMI

Përgatitja për të nxënët (10min) 

N- NDËRTIMI I NJOHURIVE

Përpunimi i përmbajtjes (25 min) 

P- PËRFORCIMI

Përforcimi (10 min) 



	Faza e parë: Parashikimi – bashkëbisedim

Mësuesi/ja i fton nxënësit në një bisedë paraprake duke u lexuar “situatën e të nxënit”. 

Pas bisedës kalohet në zhvillimin e teknikës “pyetja sjell pyetjen”.

1. Pse është e domosdoshme të shkruhet historia?

2. Ku mund të mbështetesh për të shkruar historinë?

3. Si ka ndryshuar mënyra e të konceptuarit të historisë si shkencë?

4. Pse autorët antikë grekë dhe romakë kanë shfaqur interes për historinë ilire? 

Dëgjohen përgjigjet e nxënësve dhe bëhen plotësimet në rast nevoje. 

	Faza e dytë: Ndërtimi i njohurive – lexim i drejtuar dhe tabela konceptuale

Orientoji nxënësit në lexim të drejtuar për disa minuta. Gjatë kësaj kohe organizo tabelën konceptuale në dërrasën e zezë. Pasi nxënësit të kenë përfunduar leximin, duke u mbështetur në rubrikat e tabelës, plotësojeni atë. Aktivizimi i sa më shumë nxënësve do të jetë element kyç për një orë cilësore.

Arsyet që i nxitën historianët antikë të shkruajnë për ilirët

Ngjarje që nxitën kuriozitetin e historianëve antikë

Grupimi i historianëve që kanë shkruar historinë e shqiptarëve

Burimet arkivore, ku mund të mbështetet historia e shqiptarëve 

Botime të rëndësishme për historinë e shqiptarëve

· Kurioziteti për njohjen e fqinjëve. 

· Interesat ekonomike dhe tregtare.

· Interesat politike në lidhje me formacionet shtetërore të kohës.

· Lufta e Peloponezit në shek. V pr.e.s.

· Luftërat iliro-maqedone.

· Luftërat dardano-maqedone.

· Luftërat iliro-romake.

· Luftërat civile romake.

· Kryengritjet ilire antiromake. 

Grupi i parë

(autorët që japin të dhëna për popullin dhe vendin)

Përfaqësues: Skylaksi dhe Theopompi.

1. Arkivat e Vatikanit 

2. Arkivat e Raguzës

3. Arkivat e Napolit

4. Arkivat e Perandorisë Osmane

5. Arkivat shqiptare (krijohen pas shpalljes së Pavarësisë së Shqipërisë).

Nga Marin Barleti, veprat: 

 -   “Rrethimi i Shkodrës”  (1505)

- “Historia e jetës dhe bëmave të Skënderbeut” (1508-1510).

Nga Akademia e Shkencave të Shqipërisë:

· “Historia e plotë e Shqipërisë”, 1959.

· “Historia e Popullit Shqiptar”, 2000.

Grupi i dytë

(autorë që pasqyrojnë ngjarjet politike)

Përfaqësues: Homeri, Thukiditi, Polibi, Pausania, Tit Livi, Apiani etj.



	Faza e tretë: Përforcimi - pyetja binare

Në këtë fazë, nxitet diskutimi në klasë në lidhje me pyetjen binare:

“Historinë e shqiptarëve e shkruajnë më mirë shqiptarët apo të huajt?”

Mësuesi/ja bën kujdes të zhvillojë në klasë një diskutim frytdhënës dhe qytetar, duke i orientuar herë pas here edhe me shembuj konkretë.



	Vlerësimi: 

Vlerësohen nxënësit për pjesëmarrjen aktive në secilën prej etapave mësimore, saktësinë e mendimeve dhe përfshirjen në diskutim e interpretim.

	Detyra: 

Lihet i lirë nxënësi të zgjedhë mes dy detyrave të përcaktuara në ushtrimin 5, faqe 10. 

Mendoni në mënyrë kritike. Formuloni përgjithësime: 

a. Pse themi se historia e shqiptarëve është rezultat i kontributit të studiuesve të huaj dhe vendës?

Argumentoni mendimin tuaj.

b. Përshkruani: thelbin e kontributit të historianëve Gustav Majer, Milan Shuflai, George Han, Norbert

Jokël në ndërtimin e historisë së shqiptarëve pasi të mblidhni informacion për ta.


	Planifikimi ditor i orës së mësimit
	Data: 

	Fusha: Shoqëria dhe mjedisi
	Lënda: Histori
	Shkalla: VI
	Klasa: XII 

	Tema mësimore: Veprimtari praktike e sugjeruar nr. 1

“Të njohim burimet e shkruara të autorëve antikë për ilirët dhe Ilirinë” 
	Situata e të nxënit: 

Pavarësisht se nuk kemi një histori të shkruar për ilirët, ashtu si e kanë popujt e tjerë antikë, autorët e antikitetit kanë dhënë informacione për ta. Informacionet e tyre përfshijnë të dhëna nga aspekte të ndryshme të jetës dhe ngjarjeve politike të kohës. Përmes këtyre informacioneve mund të shpjegosh dhe rindërtosh jetën e ilirëve.

	Rezultatet e të nxënit të temës mësimore. 
Nxënësi: 

· Njihet me përmbajtjen e burimeve kryesore të shkruara për ilirët nga autorët antikë.

· Organizon informacionet e dhëna sipas aspekteve të ndryshme të jetesës së ilirëve.
· Gjykon historinë e ilirëve si themel i historisë së shqiptarëve.

	Fjalët kyçe:
liburnë, kaonë, prostatë, paionë, pellazgë, japodë, dardanë.



	Burimet: teksti i historisë, Historia e Popullit Shqiptar, internet, mjete didaktike, harta memece e Ilirisë, poster.
	Lidhja me fushat e tjera ose me temat ndërkurrikulare: Gjeografia, Gjuhët dhe komunikimi 

	Metodologjia dhe veprimtaritë e nxënësve 

P- PARASHIKIMI

Përgatitja për të nxënët (10 min) 

N- NDËRTIMI I NJOHURIVE

Përpunimi i përmbajtjes (25 min) 

P- PËRFORCIMI

Përforcimi (10 min) 



	Faza e parë: Parashikimi - organizimi i nxënësve

Mësuesi/sja e ka prezantuar temën e mësimit që një orë më parë, ndaj në këtë orë fillohet menjëherë me organizimin e grupeve. Bëhet kujdes që grupet të kenë nivele të ndryshme nxënësish. Këshillohet që kryetari i grupit të zgjidhet nga vetë anëtarët e grupit. 



	Faza e dytë: Ndërtimi i njohurive - punë në grupe - tabelë konceptuale - punimi i hartës - diagrami i Venit

Pasi grupet janë organizuar, shpërndaju fletat e punës. Fletat e punës do të jenë tre, të shumëfishuara sa grupe ke parashikuar të krijosh.

Fleta e parë – tabela konceptuale 

Nxënësve u shpërndahet modeli dhe jepen udhëzimet përkatëse sesi duhet plotësuar.

Kërkesa 

Informacioni që vjen nga autorët antikë

Autori 

Gratë ilire 

Gratë e Paionisë janë shumë të mençura. Ato mbajnë mbi kokë shtamën, i japin të pijë fëmijës duke e mbajtur varur në gji, kalin e të shoqit e tërheqin prej kapistre dhe e shpien për ujë dhe me duar

thurin sende për veshje… Ilirët lejonin të huajt të pranishëm në tryezë të pinin bashkë me gratë e tyre…”

Në Iliri, gratë ruajnë dhentë ose shkojnë për dru, ose gatuajnë, ose ruajnë kasollen... Vajzat ilire,

virgjëresha zakoni, nuk i ndalonte të shkonin para martesës me atë që duan të enden

vetëm dhe të kenë fëmijë…”
Eliani, vitet 170-235

Varroni, vitet 116-27 p.e.s
Numri i popullsisë

Besimi ilir 

Prejardhja e ilirëve 

Ekonomia e  ilirëve 

Ndarja e punëve sipas gjinisë 

Udhëheqësit politikë

Udhëheqësit shpirtërorë 

Udhëheqësit ushtarakë 

Grupet ndahen në dy nëngrupe. Secili prej nëngrupeve, sipas aftësive, punon me njërën prej fletave të punës. P. sh.

Nëngrupi i parë punon në fletën e dytë - Harta memece e Ilirisë. Anëtarët e këtij grupi vendosin në hartë  territoret dhe fiset ilire të dhëna në informacionet e autorëve antikë.

Nëngrupi i dytë punon në fletën e tretë - Diagrami i Venit. Anëtarët e këtij grupi krahasojnë në një diagram Veni mënyrën e jetesës së ilirëve me atë të shqiptarëve sot.  



	Faza e tretë: Përforcimi - prezantim i punimeve - vlerësim i nxënësve

Gjatë kësaj faze secili grup prezanton detyrat e realizuara. Ata lexojnë punimet sipas ndarjes paraprake. Pjesa tjetër e klasës dëgjon dhe diskuton lidhur me paraqitjen e punimeve. Nxënësit vlerësojnë punën e njëri-tjetrit. 

Punimet e realizuara vendosen në portofolin e të nxënit, duke u shoqëruar me një relacion përmbledhës nga ana e mësuesit/es.

	Vlerësimi: 

Vlerësim në grup për punën e kryer.

Vlerësim individual për zbatimin e detyrave dhe përfshirjes në grup. 

	Detyra: Shkruani një ese historike “Autorët antikë dhe ilirët”.


	Planifikimi ditor i orës së mësimit
	Data: 

	Fusha: Shoqëria dhe mjedisi
	Lënda: Histori
	Shkalla: VI
	Klasa: XII 

	Tema mësimore: Veprimtari praktike nr. 2

“Si të punosh me burimet arkivore (vizitë në arkiv)?”
	Situata e të nxënit: 

Arkivat janë koleksione të informacionit - të njohura 
si shënime. Këto vijnë në shumë forma, si: letra, raporte, regjistrime video, harta, fotografi dhe filma, fotografi digjitale, regjistrimet e zërit. Arkivi nuk është një bibliotekë. 

	Rezultatet e të nxënit të temës mësimore. 
Nxënësi:

· Zbulon kuptimin për arkivin dhe llojet e tij.

· Fiton aftësi për të seleksionuar dokumentet arkivore.

· Zhvillon aftësi kompjuterike për të kërkuar dokumente ose për të parë të dhënat e digjitalizuara.

· Identifikon të dhënat historike nga afër dhe mëson t’i organizojë ato. 

· Vlerëson rëndësinë e arkivave, në ruajtjen e historisë lokale, kombëtare e më tej.


	Fjalët kyçe: arkiv, specialistë të arkivit, udhëzues të kërkimit, arkiva digjitalë, arkiva personalë,

arkivi i shtetit.



	Burimet:  Teksti i historisë, interneti.
	Lidhja me fushat e tjera ose me temat ndërkurrikulare: Gjeografia, Gjuhët dhe komunikimi. 

	Metodologjia dhe veprimtaritë e nxënësve 

Vizitë në grup

Diskutim 

Nxjerrja e konkluzioneve 

	Faza e parë: Përgatitja për vizitën

Para se të nisni vizitën, organizohuni në klasë në lidhje me hapat e mëposhtëm.

1. Informoni nxënësit mbi arkivat, rolin dhe llojet e tyre. 

2. Zgjidhni një çështje të vlefshme historike që ju intereson.
3. Formuloni “tezën” tuaj të hetimit. Kjo është absolutisht thelbësore për një studim të suksesshëm. 


	Faza e dytë: Ndërtimi i njohurive – vizita në muze - formulimi i pyetjeve - kërkimi arkivor

   Gjatë vizitës në muze, nxënësit tregojnë durim dhe interes për të dëgjuar dhe hulumtuar. Kërkohet ndihma e specialistëve të kërkimit. Ata e njohin shumë mirë arkivin dhe do të dinë t`ju orientojnë sipas çështjes historike që ju keni zgjedhur të trajtoni. 

Gjatë vizitës nëpër pavijonet e arkivit, nxënësit duhet të jenë të gatshëm për të bërë pyetje, të cilat janë formuar që më parë, teksa ata kanë kërkuar në lidhje me çështjen e zgjedhur. Të gjitha informacionet që u jepen në arkiv mbahen shënim. Kjo do ta bëjë nxënësin më të organizuar për realizimin me sukses të punimit përfundimtar. 

   Nëse do t`ju lejohet, kërkojuni nxënësve të bëjnë foto për të pasuruar më tej punimin personal. 

Vizita juaj duhet të përqendrohet më së tepërmi në shfrytëzimin nga afër të burimeve që lidhen me çështjen që ju intereson. Kërkoni ndihmën e specialistëve të arkivit për ta realizuar kërkimin tuaj shpejt dhe saktë. Merrni çdo gjë që do t’ju nevojitet për të realizuar një detyrë cilësore. Mund të përdorni mjetet që lejohen në arkiva, si fotokopjet, fotografitë apo mbajtjen e shënimeve. 

Kujdes: respektoni rregullat e sigurisë në arkiva!



	Faza e tretë: Përforcimi - nxjerrja e konkluzioneve

Kjo fazë mund të realizohet edhe gjatë rrugës së kthimit, në një bisedë reflektuese gjatë një ndalese. 

Mësuesi/sja në këtë fazë bën vlerësimin e vizitës dhe nxjerr përfundimet. Nxënësit shprehin përshtypjet e tyre dhe tregojnë risitë dhe vlerat e kësaj vizite. 



	Vlerësimi: Vlerësim individual në lidhje me interesin e shfaqur gjatë vizitës dhe realizimin e punimit përfundimtar.

	Detyra: Teza e zgjedhur për hetim dorëzohet në orën pasardhëse dhe dokumentohet në portofolin e të nxënit.


	Planifikimi ditor i orës së mësimit
	Data: 

	Fusha: Shoqëria dhe mjedisi
	Lënda: Histori
	Shkalla: VI
	Klasa: XII 

	Tema mësimore: Veprimtari praktike nr. 3

“Ndërtimi i historikut të krahinës suaj duke u mbështetur në burime historike”
	Situata e të nxënit: 

Gjendet një ngjarje që dominon historinë e krahinës ku ndodhen nxënësit tuaj dhe lexohet në klasë. Nëpërmjet saj nxitet kurioziteti për të vijuar më tej, më të tjera fakte dhe dëshmi të së kaluarës së krahinës suaj.

	Rezultatet e të nxënit të temës mësimore. 
Nxënësi: 
- Zhvillon aftësinë e kërkimit historik dhe të përdorimit të burimeve parësore dhe dytësore.

- Ndërton historinë e vendbanimit bazuar në analizën shkak-pasojë, interpretim, gjykim të ngjarjeve,

objekteve apo figurave historike.
	Fjalët kyçe:
hulumtim arkivor, histori të rrëfyera, dokumente parësore, dokumente dytësore.

	Burimet: 
	Lidhja me fushat e tjera ose me temat ndërkurrikulare: Gjeografia, Gjuhët dhe komunikimi. 

	Metodologjia dhe veprimtaritë e nxënësve 

P- PARASHIKIMI
Përgatitja për të nxënët (10min) 

N- NDËRTIMI I NJOHURIVE
Përpunimi i përmbajtjes (25 min) 

P- PËRFORCIMI
Përforcimi (10 min) 



	Faza e parë: Bashkëbisedim

Në këtë fazë, mësuesi/ja udhëheq, nëpërmjet prezantimit të një ngjarjeje të rëndësishme historike, të ndodhur në krahinën tuaj. Tërhiqet vëmendja e nxënësve përmes leximit ose paraqitjes së një videoje (kur është e mundur të gjendet). Pasi është bërë prezantimi i informacionit, nxënësit përfshihen në bashkëbisedim për pyetjet e mëposhtme:

1. Kishit informacion paraprak për këtë ngjarje?

2. Ku keni marrë më herët informacion për të?

3. Dini ngjarje të tjera të ndodhura në këtë krahinë, që të mund të ketë ndikuar në historinë tonë kombëtare? 

4. Cilat janë ndjesitë që shfaqen te ju, kur dalloni emrin e fshatit, qytetit apo krahinës suaj në tekstet shkollore?

	Faza e dytë: Tryezë e rrumbullakët - diskutim - punë në grupe

Që kjo fazë të realizohet më së miri, lajmërojini nxënësit që një orë më parë të sjellin imazhe fotografike, dëshmi gojore, materiale arkivore në lidhje me historikun e krahinës së tyre. Nëse materialet janë siguruar, atëherë vazhdoni më tej. 

Hapi i parë-diskutim-tryezë e rrumbullakët

Shfaqni në video-projektor materialet që dispononi, radhë njëra pas tjetrës. Nxisni diskutimin dhe debatin mes nxënësve nëpërmjet pyetjeve kyçe:

1. Çfarë ju vjen ndër mend teksa shihni këto foto?

2. A mendoni se fotografitë janë një burim autentik informacioni?

3. Si mund t`i vinin në ndihmë një historiani fotografitë? 

4. Si i vlerëson dokumentet e shkruara? 

5. A mund të përzgjidhni nga imazhet dhe dokumentet e paraqitura, më të rëndësishmet? 

6. Sa me vlerë janë dëshmitë gojore? 

7. Pse ato kërkojnë një kujdes të veçantë? 

8. Si historian, a mundesh përballë këtyre të dhënave të ndërtosh një historik të krahinës tënde?

Hapi i dytë - punë në grupe

Pasi keni përfunduar diskutimin, organizojini nxënësit në grupe. Secilit prej grupeve shpërndajuni kopje të materialeve që u shfaqën në video-projektor. Udhëzojini nxënësit që të organizojnë dokumentet në poster ose libërth. Secili prej anëtarëve të grupeve duhet të punojë me një kategori të caktuar të burimeve.

	Faza e tretë:  

Prezantimi i punimeve në forma të ndryshme; poster, album, libërth ose program kompjuterik. Nxënësit shohin punimet e grupeve dhe japin vlerësimet përkatëse. 

Punimet dokumentohen në Portofolin e të nxënit.

	Vlerësimi: Vlerësim në grup për punën e realizuar. Vlerësim individual për pjesëmarrjen në diskutim dhe rolin e luajtur në grup.

	Detyra: Nuk parashikohen.


	Planifikimi ditor i orës së mësimit
	Data: 

	Fusha: Shoqëria dhe mjedisi
	Lënda: Histori
	Shkalla: VI
	Klasa: XII 

	Tema mësimore: Lindja, zhvillimi dhe rënia e qytetërimit grek 
	Situata e të nxënit:

Grekët e lashtë e quanin veten helenë (në fakt  besonin se qenë pinjoll të heroit mitik Helen) dhe tokën e tyre Èllade (“Hellás”). Akoma sot, në greqisht, Greqia quhet Hellas. Atëherë nga vjen fjala Greqi? 

	Rezultatet e të nxënit të temës mësimore. 
Nxënësi: 

· Përcakton kohën dhe rrethanat e lindjes së qytetërimit grek.

· Evidenton ndikimin e qytetërimeve të para në qytetërimin grek dhe romak.

· Shpjegon fazat e zhvillimit të qytetërimit grek dhe tiparet e organizimit ekonomik-shoqëror.

· Përcakton në hartë shtrirjen dhe qendrat kryesore të qytetërimit grek.

· Shpjegon dhe krahason organizimin politik të qytet-shteteve në Greqinë antike.

· Shpjegon shkaqet e rënies së qytetërimit grek dhe kontributin e tij në qytetërimin Perëndimor.
	Fjalët kyçe:
akej, dorë,  qytete-shtete, periudha arkaike, kolonizimi grek, Greqia e Madhe, prytani, demos, 

bulea, regjim demokratik, regjim monarkik, agora,

akropol.

	Burimet: Teksti mësimor, Greqia e Lashtë, Sh. Dervishi.  

Interneti http://www.bota.al/2016/09/
Historia botërore dhe qytetërimi, K. Grimberg.
	Lidhja me fushat e tjera ose me temat ndërkurrikulare: 

Gjeografia, Gjuhët dhe komunikimi, TIK. 

	Metodologjia dhe veprimtaritë e nxënësve 

P- PARASHIKIMI

Përgatitja për të nxënët (10min) 

N- NDËRTIMI I NJOHURIVE

Përpunimi i përmbajtjes (25 min) 

P- PËRFORCIMI

Përforcimi (10 min) 



	Faza e parë: Parashikimi – Bashkëbisedim

Në këtë fazë zhvillohet një bashkëbisedim me nxënësit. U drejtohen nxënësve dy pyetje kyçe dhe më pas nxitet pjesëmarrja e tyre në bashkëbisedim.

1. Cila është lidhja mes emërtimeve Helladë - Greqi?

2. Çfarë rëndësie kanë poemat e Homerit “Iliada” dhe “Odisea” për historinë e Greqisë së Lashtë?

Nxënësit japin përgjigje, ose lexojnë pjesë nga poemat, duke i komentuar në aspekt historik. 



	Faza e dytë: Ndërtimi i njohurive – lexim i orientuar – kllaster

 Për të realizuar me sukses këtë fazë, nevojitet pjesëmarrje aktive e nxënësve. Ata orientohen fillimisht në “lexim të orientuar”, duke i shkruar në tabelë rubrikat kryesore të kllasterit. Udhëzohen nxënësit që, gjatë leximit, të fokusohen në elementët që nevojiten për plotësimin e secilës rubrikë dhe nënrubrikë. Ju mund të realizoni një klkaster që të këtë edhe më tepër nënrubrika. Gjatë plotësimit të tyre aktivizohen nxënësit duke shkruar në tabelë dhe në fletoren e shënimeve të historisë. 

	Faza e tretë: Përforcimi - punë me tekstin 

Gjatë kësaj faze punohet me pyetjet në tekst. Situata quhet e realizuar nëse nxënësit u përgjigjen saktë pyetjeve: 

· Kur kanë ardhur grekët në jug të Ballkanit?

· Në ç’mënyrë relievi ka luajtur rol në krijimin e qyteteve?

· Cilat janë dy modelet politike të qeverisjes në botën antike greke?

· Pse ra qytetërimi grek?


	Vlerësimi:  

Vlerësohen nxënësit për pjesëmarrjen aktive në secilën prej etapave mësimore, saktësinë e mendimeve dhe përfshirjen në plotësimin e kllasterit. 





	Detyra: Shteti spartan përcaktohet si një shtet ushtarak. A ekzistojnë forma të qeverisjes ushtarake në ditët

tona? Jepni gjykimin tuaj.


	Planifikimi ditor i orës së mësimit
	Data: 

	Fusha: Shoqëria dhe mjedisi
	Lënda: Histori
	Shkalla: VI
	Klasa: XII 

	Tema mësimore: Shoqëria, kultura, shkenca në qytetërimin antik grek 
	Situata e të nxënit:

Shkenca, politika, arti, poezia, teatri… Nuk ka fushë të dijes Perëndimore që nuk e ka pak Greqi të lashtë në të kaluarën e saj. Prej më shumë se 2000 vjetësh, bota e klasicitetit helen është një fanar, një pikë referimi nga e cila herët a vonë kthehesh për të parë. Por kush qenë vërtet ata njerëz? Në çfarë fushash u shprehën?

	Rezultatet e të nxënit të temës mësimore. 
Nxënësi: 

· Përshkruan elemente të jetës së përditshme të shoqërisë, botës kulturore materiale dhe shpirtërore në qytetërimin antik grek.

· Gjykon mbi arritjet e qytetërimit grek në fushën e shkencës, filozofisë dhe demokracisë.


	Fjalët kyçe: metekё, teatri grek, agoraja, akropoli, 

Lojërat Olimpike.

	Burimet: Teksti mësimor, Greqia e Lashtë, Sh. Dervishi.  Interneti http://www.bota.al/2016/09/
Historia botërore dhe qytetërimi, K. Grimberg.
	Lidhja me fushat e tjera ose me temat ndërkurrikulare: Gjeografia, Gjuhët dhe komunikimi, TIK. 

	Metodologjia dhe veprimtaritë e nxënësve 

P- PARASHIKIMI

Përgatitja për të nxënët (10min) 

N- NDËRTIMI I NJOHURIVE

Përpunimi i përmbajtjes (25 min) 

P- PËRFORCIMI

Përforcimi (10 min) 



	Faza e parë: Parashikimi - diskutim - paraqitje grafike 

Lexohet situata e të nxënit dhe hapet diskutimi rreth saj. Nxënësit sjellin të dhëna lidhur me arritjet e grekëve të lashtë në fusha të ndryshme të dijes. 

Arritjet listohen në tabelë të organizuara sipas fushave të dijes:

Letërsi 

Muzikë 

Teatër 

Politikë 

Arkitekturë 

Sport 

Astronomi 

Filozofi 

Matematikë 



	Faza e dytë: Ndërtimi i njohurive - DRTA - punë në grupe. 

Mësuesi/ja e ndan klasën në grupe duke i udhëzuar të lexojnë njësitë mësimore. Më pas nxënësit sistemojnë njohuritë në fletore.

Grupi i parë: 

Shtresat shoqërore në antikitetin grek. Dallimet dhe ngjashmëritë mes dy poliseve kryesore: Sparta dhe Athina. 

Grupi i dytë:

Arkitektura në qytetin e Athinës. Merret në fokus Porti i Pireut.
Grupi i tretë: 

Edukimi spartan dhe Edukimi athinas.

Grupi i katërt: 

Arritjet në letërsi. Fragmente nga veprat e mëdha të letërsisë greke.

Grupi i pestë: 

Besimi fetar dhe Lojërat Olimpike, si model i ndikimit në qytetërimet e atëhershme dhe të sotme. 

Gjatë kohës që grupet punojnë, mësuesi/ja i ndjek nga afër, bën sugjerime, korrigjon dhe vlerëson. 

 

	Faza e tretë: Përforcimi - Diagram Veni

Bazuar në rezultatet dhe arritjet e secilit prej grupeve, në tabelë. Konceptohet një diagram Veni, në lidhje me arritjet shoqërore, kulturore dhe shkencore mes dy poliseve kryesore: Spartës dhe Athinës. 

Qytetërimi spartan

Të përbashkëtat

Qytetërimi athinas

· I dha jetë një modeli qeverisës oligarkik.

· Jeta e qytetarëve organizohej nga shteti.

· Shtresa kryesore e shoqërisë ishin spartanët. Pas tyre vinin Periekët dhe Iliotët. 

· Edukimi i fëmijëve në Spartë ishte shumë i rreptë. 

· Poliset më të fuqishme të botës greke.

· Arsimimi ishte një kombinim i mësimit me edukimin fizik e ushtarak.

· I dha jetë modelit qeverisës demokratik. 

· Të drejtat u takonin qytetarëve, me pronë ose pa pronë. 

· Shtresat shoqërore organizoheshin në: të pasur(eupatridët), demosi, metekët, skllevërit.

· Edukimi i fëmijëve bëhej nga prindërit.



	Vlerësimi:  

Vlerësohen nxënësit për pjesëmarrjen aktive në secilën prej etapave mësimore, saktësinë e mendimeve dhe plotësimin e skemave të sugjeruara nga mësuesi/ja.

	Detyra: Ushtrimi 5, faqe 23.
 Mendoni në mënyrë kritike. Formuloni përgjithësime:

a. Në Greqinë antike lindi dhe u zhvillua mendimi politik demokratik, ai intelektual e shkencor. Si është

e mundur? Tregoni arsyet. Argumentoni.

b. “Shkolla e Greqisë”. Shpjegoni, pse e mori këtë emër?


	Planifikimi ditor i orës së mësimit
	Data: 

	Fusha: Shoqëria dhe mjedisi
	Lënda: Histori
	Shkalla: VI
	Klasa: XII 

	Tema mësimore: Roma nga monarkia në perandori
	Situata e të nxënit: Legjenda e Romulit dhe Remit tregon historinë e vëllezërve binjakë të rritur nga ujkonja, të cilët bëhen etërit themelues të Romës. Nëna e djemve, Rea Silvia, kishte qenë e detyruar të bëhej një Virgjëreshë Vestal (priftëreshat që merrnin pjesë në zjarrin e shenjtë të Vesta) nga uzurpatori Amulius. Ajo pastaj mbeti shtatzënë ose me perëndinë Mars ose me Herkulin. Kur Amuliusi mësoi për këtë, ai urdhëroi që binjakët e mitur të hidheshin në lumin Tiber, ku ata u lanë të vdisnin…

Vazhdojeni ju legjendën.

	Rezultatet e të nxënit të temës mësimore. 
Nxënësi: 

· Përcakton kohën dhe rrethanat e lindjes së qytetërimit antik romak.

· Përcakton në hartë vendndodhjen e qytetërimit antik romak.

·  Shpjegon dhe krahason format e organizimit shtetëror në Romën antike.
	Fjalët kyçe:
komicie centurione, komicie kuriale, comicie e familjeve, senati, oligarkia patriciane, republikë aristokrate, patricë, plebej, nobilitas, res publica, triumvirat, August, principatë, e drejta romake, dominat, Luftëra Punike.

	Burimet: Teksti mësimor, Roma e Lashtë, R. Gjini; Historia botërore dhe qytetërimi, K. Grimberg, interneti http://www.bota.al/2017/03
	Lidhja me fushat e tjera ose me temat ndërkurrikulare: Gjeografia, Gjuhët dhe komunikimi, TIK. 

	Metodologjia dhe veprimtaritë e nxënësve 

P- PARASHIKIMI

Përgatitja për të nxënët (10min) 

N- NDËRTIMI I NJOHURIVE

Përpunimi i përmbajtjes (25 min) 

P- PËRFORCIMI

Përforcimi (10 min) 



	Faza e parë: Parashikimi – marrëdhënie pyetje-përgjigje 

Në këtë fazë, duke marrë në konsideratë faktin që nxënësit kanë njohuri në lidhje me qytetërimin romak, zhvillohet teknika e marrëdhënie pyetje-përgjigje. Nxënësve u drejtohen këto pyetje:

1. Kur është krijuar Roma?

2. Cilat kanë qenë format qeverisëse të Romës së Lashtë?

3. A ju kujtohet legjenda që flet për themelimin e Romës?

4. Si e kujtoni figurën e Jul Çezarit?

5. Po të Oktavian Augustit?

Pasi merren përgjigje të mundshme nga ana e nxënësve, disa prej tyre shkruhen në njërin krah të tabelës. Përzgjidhen ato përgjigje që do të jenë në funksion të njohurive të reja.

	Faza e dytë: Ndërtimi i njohurive - organizuesi grafik kronologjik

                                                                                                                                                                                                                          Në video-projektor shfaqet harta e shtrirjes së fiseve që dominonin Gadishullin Apenin në  antikitet. 

Harta sigurohet të jetë memece, me qëllim që të jenë nxënësit ata që do dallojnë zonat e shtrirjes së etruskëve, keltëve, umbrëve, samnitëve, mesapëve, grekëve, kartagjenasve etj. 

Pas këtij hapi, nxënësve u tërhiqet vëmendja dhe përqendrohen në ndërtimin e njohurive të reja përmes organizuesit grafik kronologjik, në lidhje me format e qeverisjes që u zhvilluan në Romën e Lashtë. Për secilën formë qeverisëse  paraqitet informacion i përmbledhur.

[image: image2.png]Mbretérit mé té dégjuar té periudhés sé mbretérisé kané
éné: Romuli, Numa Pompilio, Tullo Ostilio, Anco Marzio
dhe mbretérit e dinastisé etruske.

1. Débimi i mbretit té fundit etrusk té Romés, Tarkuino
Superbo.

2. Qeverisja e gytetiti'u besua dy konsujve té paré.
3. Midis patricéve dhe plebejve nisi njé lufté e zgjatur.

4. Né vitin 287 p.e.s, plebejté fituan té drejta té barabarta
politike me patricét.

Luftrat qé i parapriné vendosjes sé Perandorisé ishin:

1. Luftrat né drejtim té Gadishullit Ballkanik, kundér Ilirisé,
Magedonisé, Epirit, Greqisé, té cilat u pushtuan deri né
shek. I p.es.

2. Lufta civile pér pushtet mes konsujve dhe mbéshtetésve
té tyre né senat.

3. Luftrat Punike mes Romés dhe Kartagjenés

Dinastia etruske mori disa masa:
1. Forcoi dhe ndértoi murin e paré rrethues té Romés.

2. U krijuan Komiciet centurione, krahas atyre kuriale si
organe legjislative.

Institucionet drejtuese té Romés né periudhén e
Republikés, organizoheshin késhtu:

Pushteti legjislativ = senati
pushteti ekzekutiv = dy konsuj té zgjedhur pér njé vit
demokracia gytetare = komiciet

Ndryshimet né geverisje:
- V.60 p.e.s, u krijua Triumvirati (Pompeu, Krasi dhe Cezari)

-v. 31 p.e.s, u krijua regjimi i quajtur Principat, nén
drejtimin e Oktavianit.

- V. 27 p.e.s, Oktaviani mori titullin perandorak "Cezar".

-v284, perandori Dioklecian i dha pushtetit perandorak
karakter hyjnor.






	Faza e tretë: Përforcimi - punë me tekstin 

Gjatë kësaj faze, mësuesi/ja i orienton nxënësit në leximin e thelluar të tekstit. Pas leximit, nxënësit kanë kohë 5 deri në 8 minuta për të punuar një detyrë në klasë, e cila do të vendoset në portofolin e të nxënit. 

Kërkesa: Argumentoni karakterin demokratik të Republikës Romake.



	Vlerësimi: 

Vlerësohen nxënësit për pjesëmarrjen aktive në secilën prej etapave mësimore, saktësinë e mendimeve dhe përfshirjen në diskutim e interpretim.

	Detyra: Çfarë elementi të përbashkët ka shoqëria romake në periudhën e Perandorisë me projektet europiane të së sotmes?


	Planifikimi ditor i orës së mësimit
	Data: 

	Fusha: Shoqëria dhe mjedisi
	Lënda: Histori
	Shkalla: VI
	Klasa: XII 

	Tema mësimore: Shoqëria, kultura, shkenca në qytetërimin antik romak
	Situata e të nxënit:

Jeta në Romën e Lashtë rrotullohej rreth qytetit  Romë, i cili shtrihej mbi 7 kodra. Kishte struktura monumentale, si Koloseu, Panteoni, Forumi i Trajanit, shatërvanë, shëtitore, ujësjellës, teatro etj.

	Rezultatet e të nxënit të temës mësimore. 
Nxënësi: 

· Shpjegon tiparet e organizimit ekonomik-shoqëror në Romën antike.

· Dallon elemente të jetës së përditshme në qytetërimin antik romak.

· Përshkruan tiparet e artit, kulturës, shkencës dhe arsimit në qytetërimin antik romak.

· Vlerëson rëndësinë e së drejtës romake.
	Fjalët kyçe: 

plebejë, patricë, Pax Romana, Koloseu, forumi, terme, gladiatorë, amfiteatri, Eneida, insula.



	Burimet: Teksti mësimor, Roma e Lashtë, R. Gjini; 

Historia botërore dhe qytetërimi, K. Grimberg;

interneti http://www.explorerunivers.com
	Lidhja me fushat e tjera ose me temat ndërkurrikulare: Gjeografia, Gjuhët dhe komunikimi, TIK. 

	Metodologjia dhe veprimtaritë e nxënësve 

P- PARASHIKIMI

Përgatitja për të nxënët (10 min) 

N- NDËRTIMI I NJOHURIVE

Përpunimi i përmbajtjes (25 min) 

P- PËRFORCIMI

Përforcimi (10 min) 



	Faza e parë: Parashikimi - teknika e të pyeturit

Nxënësit tashmë janë të mirinformuar për qytetërimet në antikitet. Për të provuar qëndrueshmërinë e njohurive të tyre mund të përdorni pyetjet e mëposhtme: 

1. Cila ishte forma e parë e qeverisjes në Romë?

2. Si ishte e organizuar qeverisja e republikës romake, sipas gjykimit të historianit grek Polibi?

3. Si plebejtë i fituan të drejtat politike?

4. Pse lindi nevoja për një pushtet tё përqendruar midis shek. I p.e.s.?

5. Cili ishte karakteri i pushtetit perandorak në kohën e Oktavian Augustit?

6. Në cilën periudhë Perandoria Romake arriti kulmin dhe zgjerimin e saj maksimal?

7. Cilat ishin dy modelet social-politike mbi të cilën u organizua shoqëria greke?

8. Si lidhej dhe ndahej jeta e përditshme në Athinë e në Spartë?

9. Si lidhej dhe ndahej edukimi në Athinë e në Spartë?

10. Cilat janë arritjet në epokën e artë të kulturës greke?



	Faza e dytë: Ndërtimi i njohurive - punë me tekstin - fletat e ekspertëve

Pasi është mbyllur faza e parë, klasa organizohet në grupe me 4 anëtarë. Secilit grup i shpërndahen këto materiale: fleta udhëzuese, fleta e ekspertit nr. 1, fleta e ekspertit nr. 2, fleta e ekspertit nr. 3, fleta e ekspertit nr. 4. Nxënësit rigrupohen sipas ekspertëve dhe fillojnë punën me tekstin dhe plotësimin e fletës përkatëse. 

Modelet e fletave që mund të përdoren.

Fleta e ekspertit nr. 1                                                Emër ____________________Mbiemër____________

Kërkesa: Plotësoni skemën e ndarjes së shoqërisë në Perandorinë Romake. 

Jepni informacion lidhur me kushtet në të cilat jetonte secila prej shtresave.

Fleta e ekspertit nr. 2                                                     Emër ____________ Mbiemër ____________

Plebejë 

Patricë 

Pax romana 

Koloseu 

Panteoni 

E drejta romake

Forumi 

Terme 

Gladiatorë 

Insula 

Kërkesa: Plotësoni tabelën me shpjegimin e saktë për secilin koncept.  

Fleta e ekspertit nr. 3                                                   Emër _____________ Mbiemër ____________

Çështja 

Komenti 

Mënyrat e argëtimit në Perandorinë Romake

Arritjet në arkitekturë në Perandorinë Romake

Gjuha dhe zhvillimi i letërsisë latine

Besimi fetar në Romën e Lashtë 

Kërkesa: Plotësoni ditarin dypjesësh.

Fleta e ekspertit nr. 4                                                   Emër______________ Mbiemër ___________

Kërkesa: Plotësoni në skemë tiparet kryesore të së drejtës romake.



	Faza e tretë: Përforcimi - prezantim i rezultateve

Pasi kanë punuar së bashku ekspertët, kthehen në grupet fillestare dhe informojnë anëtarët e grupit mbi gjetjet e tyre. Nga secili grup ngrihet një përfaqësues që bën përmbledhjen e punës së realizuar. Fletat e ekspertëve dokumentohen në portofolin e të nxënit. 



	Vlerësimi:  

Vlerësohen nxënësit për pjesëmarrjen aktive në secilën prej etapave mësimore, saktësinë e mendimeve dhe përfshirjen në punën e grupit.

	Detyra:  

“Romakët ngriheshin herët nё mëngjes, shkonin te berberi e pastaj nё punë, tё cilën e linin nё

mesditë. Pasdite merreshin me dëfrime”. Në ç’mënyrë jeta e përditshme e romakëve është e ngjashme

dhe e ndryshme me mënyrën e jetesës së shoqërisë shqiptare sot?


	Planifikimi ditor i orës së mësimit
	Data: 

	Fusha: Shoqëria dhe mjedisi
	Lënda: Histori
	Shkalla: VI
	Klasa: XII 

	Tema mësimore: Marrëdhëniet mes formacioneve politike greko-romake në antikitet
	Situata e të nxënit: 

Shprehja më karakteristike për të shprehur qëndrimin e spartanëve kundrejt luftës ishte shprehja që Nëna Spartane i thoshte djalit të saj kur po ikte për luftë, “I tan i epi tas” ose “Kthehu me mburojën ose mbi të”.

	Rezultatet e të nxënit të temës mësimore. 
Nxënësi:

· Shpjegon karakteristikat kryesore të organizimit institucional-politik, social-ekonomik në qytetërimet antike.

· Analizon shkaqet e konfliktit dhe rrjedhojat e tyre (Lufta e Trojës, Luftërat greke-persiane dhe Luftërat Punike).

· Evidenton bashkëpunimin dhe konfliktet në botën greke dhe atë romake.

· Evidenton trashëgiminë antike dhe ndikimin e saj në ditët e sotme.


	Fjalët kyçe:

Lidhja e Peloponezit, Lidhja e Delosit, Lufta e Peloponezit, Mbretëria Maqedone, Luftërat Punike.

	Burimet: Teksti mësimor, Roma e Lashtë, R. Gjini; 

Greqia e lashtë, Sh. Dervishi; Historia botërore dhe qytetërimi, K. Grimberg.
	Lidhja me fushat e tjera ose me temat ndërkurrikulare: Gjeografia, Gjuhët dhe komunikimi 

	Metodologjia dhe veprimtaritë e nxënësve 

P- PARASHIKIMI

Përgatitja për të nxënët (10min) 

N- NDËRTIMI I NJOHURIVE

Përpunimi i përmbajtjes (25 min) 

P- PËRFORCIMI

Përforcimi (10 min) 



	Faza e parë: Parashikimi - braingstorming 

Mësuesi/ja shkruan në dy pjesë të ndryshme të tabelës dy togfjalësha:

        

Nxitet klasa për të sjellë informacionet nëpërmjet evokimit të njohurive. Mësuesi/ja përmbledh përgjigjet e nxënësve dhe ndërton skemën “braingstorming”. Të dhënat përdoren për të bërë lidhjen me fazën e dytë. 

	Faza e dytë: Ndërtimi i njohurive - diagram Veni

Mësuesi/ja ndërton në tabelë një diagram Veni në lidhje me dy qytetërimet antike të mësuara. 

Gjatë shpjegimit të informacionit të ri, mësuesi/ja ndalet të plotësojë elementë në diagramin e Venit. Nxënësit këshillohen të krahasojnë mes gjetjeve të tyre paraprake dhe informacionit që sjell mësuesi/ja.

Qytetërimi antik grek 

Të përbashkëtat 

Qytetërimi antik romak

· Greqia e periudhës arkaike ishte e dominuar nga Mikena. 

· Në fund të epokës arkaike, rivaliteti do të përfshinte dhe polise të tjera. 

· U krijuan disa lidhje (aleanca) me qëllim fuqizimin dhe mbrojtjen nga armiqtë: Lidhja e Delosit dhe Lidhja e Peloponezit.

· Të  dyja qytetërimet përbëjnë një trashëgimi të pasur për shoqërinë njerëzore. 

· U hodhën bazat e një modeli të qeverisjes demokratike. 

· Roma krijoi Perandorinë më të madhe të kohës.

· Roma u konfliktua shumë herët me fqinjët, në dëshirën e saj për ekspansion.

· Zhvilloi Luftërat në Gadishullin Ballkanik.

· Zhvilloi Luftërat Punike (gjithsej 3).



	Faza e tretë: Përforcimi - Pyetja binare

Në këtë fazë, pasi nxënësve u është qartësuar informacioni i ri, u bëhet me dije se do të realizohet një debat i shkurtër në kohë. Debati do të fokusohet në këtë pyetje: 

U vendos modeli i demokracisë në qeverisje si ka qenë rreth 2000 vjet më parë?




	Vlerësimi: 

Vlerësim individual i nxënësve për pjesëmarrjen aktive në secilën etapë mësimore. 



	Detyra:  

“Qytetërimi romak me të drejtën romake i dha shoqërisë njerëzore sistemin juridik më të përparuar

për kohën, i cili u bë dhe baza e sistemeve juridike moderne”. Në ç’mënyrë? Argumentoni me shembuj.


Qytetërimi grek 





Fillesat e qytetërimit 





Zhvillimi i qytetërimit 





Organizimi politik 





Shkaqet e rënies 





Qytetërimi Minoan dhe më pas ai Mikenas





Ardhja e fiseve akeje, etole, dore.





Kultura Kreto-Mikenase





Demokracia Athinase





Oligarkia e Spartës





Organizimi në qytet-shtete





Krijimi i Lidhjeve, si Lidhja e Delosit dhe Lidhja e Peloponezit 





Procesi i kolonizimit grek 





Mungesa e bashkëpunimit mes fiseve





Luftërat Greko-Perse.


492-479 p.e.s 








Lufta e Peloponezit


(431-404)





Prytani 


Demosi 


Bulea 





Dy mbretër 


5 Eforë 


Këshilli i Pleqve


Mbledhja e Popullit





Qytetërimi romak





Qytetërimi grek 





Argumente pro





Argumente kundër 








